
Untuk “Menjadi Murid dan kemudian pergi Menjadikan Orang 
Lain Murid” memerlukan beberapa disiplin:

 1   Perjumpaan

Untuk mewartakan Injil, kita terlebih dahulu perlu berjumpa dengan 
Yesus ketika Dia memanggil kita untuk “Mengikuti-Nya”. Makna 
yang lebih mendalam tentang siapakah Yesus sebenarnya perlu 
dicari dan ditemukan. Melalui perjumpaan peribadi dengan Yesus, 
identiti Kristian kita dinyatakan melalui komitmen kita kepada Allah 
dan diterjemahkan dalam tindakan di tengah komuniti.

2   Pertobatan

Mendengar dan percaya kepada Yesus berlaku melalui karya Roh 
Kudus. Dengan campur tangan Roh Kudus, akan berlaku 
perubahan dalam cara kita berfikir, hidup dan menerima.

3  Pemuridan

Untuk menjadi murid Yesus, kita perlu mengenali-Nya, 
mengasihi-Nya dan mendalami misteri Yesus dengan memahami 
siapakah Dia sebagai peribadi, teladan-Nya serta ajaran-Nya. 
Untuk memelihara kehidupan dan misi Kristian kita, katekesis 
perlu dilaksanakan secara berterusan.

4  Persekutuan

Kehidupan Kristian bermula dalam komuniti. Seorang murid 
mengambil bahagian dalam kehidupan Gereja, bekerjasama 
antara satu sama lain, hidup dalam solidariti dan memupuk 
kehidupan persaudaraan. Pendampingan dan dorongan 
bertumbuh menjadi matang melalui Roh Kudus.

5  Misi

Apabila perjumpaan dengan Kristus telah berakar kukuh dan kita 
hidup dalam kasih Allah, karya misi dikongsi bersama dan sukacita 
hadir. Menjadikan perkara yang dianggap tidak perlu sebagai sesuatu 
yang perlu. Misi tidak dapat dipisahkan daripada Pemuridan.

Renungan

Sebagai umat Kristian pada hari ini, adakah kita bersedia menjadi 
seorang Murid yang sentiasa melaksanakan Misi bagi pihak Allah? ✜

“ Satu dalam Kristus 
– murid-murid 
misionari yang 

bersatu dalam Dia 
dan bersama 

saudara-saudari 
kita. Misteri 

kesatuan dengan 
Kristus terletak di 

pusat misi.” 
- Paus Leo

Ayat Suci
Minggu ini

Yesaya 45: 1, 4-6
Mazmur 95: 1, 3-5, 7-10

1 Tesalonika 1: 1-5
Matius 22: 15-21

FOKUS BULANAN: GEREJA: Menjadi Para Murid Misionari

Hari Minggu Misi) 

ukas 1:39-40: Maria berangkat dan bergegas ke daerah 
pergunungan, ke sebuah kota di Yehuda. Di situ dia masuk 

ke rumah Zakharia dan memberi salam kepada Elisabet.

Dalam peristiwa ini, Maria ialah seorang Murid Allah yang 
sedang melaksanakan Misi kepada Zakharia dan Elisabet untuk 
mewartakan Anak Allah. Elisabet juga ialah seorang Murid 
Allah yang sedang melaksanakan Misi untuk menyambut Maria 
ketika dia mengandungkan pendahulu bagi Kristus.

